
LOM KYRKJEKOMMUNE
Kontortid kvardagar 10:00-14:00 
Besøksadresse: 3. etg. Midtgard 
Postadresse: Postboks 177, 2688 Lom

Leiar Lom kyrkjelege råd
Per Morten Mork, tlf. 909 40 635
morkpermorten@gmail.com

Sokneprest
Margit Husevåg
margit.husevag@lom.kommune.no

Kyrkjeverje
Anne Kristin Stenersen, tlf 481 65 527 
kyrkjekontoret@lom.kommune.no

Kyrkjelydssekretær
Guri Husom, tlf. 481 65 528 
kyrkjekontoret@lom.kommune.no

Kyrkjetenar
Jonas Fjeld, tlf. 400 62 194
jonas.fjeld@lom.kommune.no
Odd Gunnar Bergli, tlf. 400 62 194
odd.gunnar.bergli@lom.kommune.no

Organist
Rasim Ramazanov, 939 30 538
rasim.ramazanov@lom.kommune.no

Kyrkjelydsarbeidar
Endre Skjåk, tlf. 901 35 738 
endre.skjak@skjaak.kommune.no

Omvisartenesta
Tlf. 481 65 529
booking.lomstavechurch@lom.kommune.no

Kyrkjebladet
Konto: 2085 07 11772 (merk «kyrkjeblad») 
Bladpengar pr. år: Innanbygds: 150,- 
Utanbygds: 200,- Utanlands: 250,-

Redaksjonsgruppe:
Anne Sulheim, Asta Brimi, soknepresten, 
kyrkjelydssekretæren og kyrkjeverja

Utforming/sideoppsett: Mediehuset Fjuken/OØR
Trykk: Dale-Gudbrands Trykkeri as
Tlf. 61 27 73 50 magnus@dg-trykk.no

framsidebilde: Jorun Vang

Gåver til Blomefondet ved gravferder:
NB! Det er svært viktig at du brukar vippsnummer 
og kontonummer som står i dødsannonsene, viss 
ikkje kan namnet ditt havne på feil gåveliste.

Gåver til Blomefondet utanom gravferder:
•	 Konto 2085 29 66107
•	 Vipps 533520

Du treng ikkje skrive kven som gjev gåva. Vi ser 
namnet på innbetalinga. 
MEN! Dersom du gjev gåve frå fleire, eller andre 
enn deg sjølv, skriv namnet i kommentarfeltet.

Listene vil bli lagt ut i banken som tidlegare, men 
det er viktig at du overfører pengegåva di innan 
klokka 11:00 gravferdsdagen slik at du kjem med på 
lista til dei etterlatte.

I kyrkjeblad nr. 4 i 2017 stod historia om 
blomefondet vårt som feira 70 år same året. I mange 
år var det eit blomefond i kvart sokn, men då det 
eine fondet var omtrent tomt for midlar, vart dei 
samanslegne til eit fond frå 1. januar 2006. Slik er 
det framleis. 

Er det spørsmål i samband med blomefondet, kan 
det rettast til kyrkjekontoret på tlf 481 65 527 eller 
kyrkjekontoret@lom.kommnue.no

Frist for innsending av stoff til neste kyrkjeblad 
er 13. mai 2024.

BLOMEFONDETKyrkjeblad for Lom

Ny organist i Lom!
Kan du fortelje oss litt om bakgrunnen din 
Rasim?
Eg har fem års utdanning frå Musikkakademiet 
i Kiev, under Musikk-konservatoriet i Moskva. 
Etter fem år tok eg to år med spesialisering 
i komposisjon, og arbeidde deretter med å 
komponere samtidsmusikk nokre år. Etter 
kvart, fekk eg lyst til å sjå andre delar av 
verda, og tok meg arbeid som pianist i det 
amerikanske cruiseskip-selskapet Princess 
Cruises. Eg vart verande der i heile tolv år, og 
tok del i mange spanande musikkprosjekt. Ein 
av turane gjekk faktisk til Geiranger i 2012. 
Lite visste eg da at eg skulle busetje med i 
Noreg tolv år seinare. 

Kvifor slutta du i dette arbeidet?
Pandemien sette ein stoppar for cruise-skip-
trafikken, og eg vende heimatt til Kiev, der 
eg underviste i faget komposisjon ved ein 
musikkskule.

Kvar var du då Russland gjekk til åtak på 
Ukraina i 2022?
Eg arbeidde som sagt ved musikkskulen, men 
vi vart alle svært redde. Eg byrja å sjå meg om 
etter fluktvegar. Eg teikna difor ei ny kontrakt 
med Princess Cruises, og reiste ut på sjøen att. 
Då kontrakt-tida gjekk mot slutten, såg eg det 
som umogleg å vende attende til Ukraina. Eg 
mønstra difor av i Italia og tok flyet til Oslo, 
der eg fort kom i kontakt med Flyktning-
tenesta. Eg budde på ulike mottak det fyrste 
halvåret før eg vart busett i Sogndal i fjor. 
Der har eg fått orgelopplæring av kantoren i 
Sogndal.

Kvar bur du no? 
Eg bur mellombels hjå Endre Skjåk på Kvaale 
gard, men dersom nokon har eit husvære å 
leige ut i gåavstand til Lom sentrum, så ta 
kontakt! 

Kva er framtidsdraumane dine?
Eg vil utvide repertoaret mitt i orgelmusikk, og 
eg vil komponere og samarbeide med andre 
musikarar. Eg vonar eg kan ha konsertar i Lom 
og bli kjend med musikktradisjonane og folk i 
bygda her.

Hjarteleg velkomen til kyrkjene i Lom, Rasim!

   Foto Dan Aksel Jacobsen

Konfirmantjubileet 2024
Etter ynskje frå jubilantar dei siste åra, har vi funne 
ut at vi samlar messa og festkvelden til same dagen. 
Difor vert det jubileumsmesse laurdag 31. august 
2024 klokka 14:00. Etterpå vert det middag på ein 
serveringsstad som komiteen avgjer. 

Dette gjeld kulla som vart konfirmert i Bøverdal/Lom/
Garmo kyrkje i 1944, 1954, 1964 og 1974. 

For å få gjennomført jubileet treng vi ein komité. 
Om nokon ynskjer å vera med i komiteen, ring 
kyrkjekontoret på tlf. 481 65 527 eller e-post 
kyrkjekontoret@lom.kommune.no før påske. 

Det er to-tre samlingar med planlegging vår/haust. 
Kyrkjekontoret har adresser til alle, og sender ut 
invitasjonane. Så dette er berre triveleg arbeid!

Bøverdal kyrkje

15. oktober 1944
10.oktober 1954

28. juni 1964
16. juni 1974

Garmo kyrkje

01. oktober 1944
03. oktober 1954

21. juni 1964
09. juni 1974

Lom kyrkje

08. oktober 1944
26. september 1954

14. juni 1964
26. mai 1974

I førre bladet var det namn som ikkje kom på trykk. Vi trykkjer dette ein gong til, og ber om orsak for feilen. 
Takk for at folk er merksame slik at vi får retta oppatt feil!

1. rad frå venstre: Solveig Fjøsne Saltvik, Unni Ingjerd Rostad Eggen, Kjellfrid Gunvor Bråten f. Storlien, Margit 
Hjelbakk f. Brenna, Mona Kleiven f. Akslen, Eldri Kolden f. Bruøygard og Randi Skogstad f. Flækøy.
2. rad frå venstre: Anna Vigdis Vestad, Marit Eggen, Anne Grethe Tonna f. Lühr, Anne Vestad f. Vole, Aase 
Ragnhild Kvåle f. Byrøygard og Arnfrid Kristiansen f. Nørjordet.
3. rad frå venstre: Nils Hesthagen, Per Brimi, Torstein Bruøygard, Kristen Kjæstad, Gudmund Marstein, Arve 
Nørjordet og Alf Tore Sørhage.

60 - årskonfirmantar

Konfirmert i Lomskyrkja 16. juni, Garmoskyrkja 06. oktober og Bøverdalskyrkja 13. oktober 1963

Drop-in-vigsel?

Lom kyrkjelege råd 2023-2027

Lom kyrkjelege råd 2023-2027. Faste medlemmar, varamedlemmar og kommunal representant.
Fyrste rekkje frå venstre: Bente Sulheim Ovesen, Mina Rigmor Marstein, Runa Smedsmo, Ragnhild Anne 
Aamot Kveen og Kari Oddveig Hesthagen.

Andre rekkje frå venstre: Mariann Helstad, Per Morten Mork, Terje Odde, Olav Dagfinn Kvålshagen, Kristin 
Volden Mundhjeld, Gro Anita Grøna og Ole Ivar Kolden.
Kari Langøygard var ikkje til stades då bilete var teke.

Går du med gifteplanar? Kanskje tenkjer de at eit 
stort bryllaup med heile slekta vert for mykje, og 
ikkje minst altfor dyrt?

Kyrkjene i Lom ynskjer å koma med eit tilbod til dykk.
Når ein les ordet «drop-in», så er det ikkje så på 
sparket som det høyrest ut. Skal ein gifte seg, om 
det er i kyrkja, eller hjå ordføraren, må ein ha ein 
attest som heiter «prøvingsattest». Den er utstedt frå 
Skatteetaten, etter at søknad om giftemål er sendt inn. 
Det kan fort ta nokre veker å få den godkjend.
Datoen vi har sett opp for drop-in-vigsel er 15. juni. 
Kyrkja vert pynta enkelt og fint av oss. 

Seremonien tek ca. 15-20 minutt, og det vert 
inngangsmars, ei salme og utgangsmarsj. Då tenkjer 
vi oss at det vert plass til fleire same dagen, med god 
tid mellom kvar vigsel.

Om dette høyrest interessant 
ut, ta kontakt med 
kyrkjekontoret i Lom 
på 481 65 528 eller 
kyrkjekontoret@
lom.kommune.no. 
Vi ynskjer å blir varsla 
innan 3. juni.

1515
JUNI

Konfirmert i Lomskyrkja 16. juni, Garmoskyrkja 06. oktober og Bøverdalskyrkja 13. oktober 1963

Fyrste helga i februar var konfirmantane i Lom og 
Skjåk klar for leir i Haakons hall på Lillehammer. I år 
var også konfirmantane frå Vågå med på same leiren, 
og det vart difor ein stor delegasjon frå Ottadalen i 
dølabyen denne helga. 

Det er ungdomsorganisasjonen HEKTA som 
organiserar og driftar denne leiren som samlar om 
lag 700 konfirmantar frå heile bispedømmet. Dei 
driv også andre leiropplegg som ungdomane kan 

melde seg på seinare, og det er mogleg å bli med som 
ungdomsleiarar. At leiren i stor grad er leia og driven 
av ungdom sjølv, gjer nok sitt til at opplegget møter 
målgruppa godt. 

Etter ein lang busstur frå øvst i Ottadalen, var 
det innsjekk i hallen før vi tok ein fottur opp til 
Lysgårdsbakkane der opninga i OL fann stad for 30 
år sidan. Her var det storslått seremoni med musikk, 
talar, fakkeltenning og fyrverkeri.

Konfirmanttur: HEKTA!Konfirmanttur: HEKTA!

Etterpå var det kveldsshow med band frå scena i 
hallen før det vart kveldsmat og legging. 
Både laurdag og sundag var det diverse aktivitetar ein 
kunne delta på rundt om i OL-anlegga med slalåm, 
bob, aking, ballspel og anna.

Laurdag var det óg ein stor globalmarknad der alle 
konfirmantgruppene på kreativt vis skulle samle inn 
pengar til organisasjonen «Hånd i hånd i Uganda». 
Dei driv med helsehjelp og undervisning. 

Sundag var det òg stor gudsteneste frå scena i hallen 
der mange prestar deltok. 
Innimellom alt dette fekk konfirmantane mange 
timar undervisning, både frå den store scena og i 
mindre grupper leia av andre ungdomar. Her var 
òg gode høve til å bli kjend med nye folk frå både 
grannekommunane og lengre unna, og dette er 
kanskje det mest minnerike frå helga for mange. 
Stor takk til friviljuge foreldre som deltok, og ikkje 
minst stor takk til konfirmantane. 
Det var ein svært fin gjeng å reise på tur med.

Konfirmanttur: HEKTA!Konfirmanttur: HEKTA!



Det tomme mørkeret som fyller langfredag kan vi 
kjenne oss att i. Kanskje kan vi også kjenne att 

sorga, omsorga og kjærleiken som blir vekt i oss i 
møte med den lidande og den døde? 

Jesus skal snart takast ned frå krossen og leggast i 
grava. Og kvinnene ved krossen skal snart kike inn 

i grava sitt tomme mørker, fylde av sorg, omsorg og 
kjærleik. Men kvar er Gud i alt dette meiningslause? 
Finst det håp?

Jesus bad i Getsemane-hagen, før han vart teken til 
fange og krossfest: «Lat viljen din råda.» Vi feirar 

ikkje påske fordi Jesus døydde på krossen. Vi feirar 
påske fordi fortsetting følgjer. 

Bøna i Getsemane er som eit ekko frå Fadervår: «Lat 
viljen din råda på jorda slik som i himmelen». Det 

er ikkje ei stadfesting på at alt som skjer på jorda er 
Guds plan. Det er ei bøn om at Guds himmelske vilje 
skal skje, i alt som møter oss på jorda. Også i møte 
med liding og død. At noko skal nyskapast. 

Kan det finnast ein god Gud, når det er så mykje 
vondskap i verda? Det spørsmålet står framleis 

uløyst, men det står ikkje utan svar. Gud er skjult for 
oss, men Jesus er synleg. Kristus på krossen fortel 
oss noko om Gud. Vi ser Guds kjærleik spikra på 

ein kross. Vi ser Guds nærvær i den lidande. Og vi 
kan kjenne att verdas naud og menneske si liding i 
Jesu død. Også fortvilinga, einsemda, kjensla av å 
vere attgløymd av Gud, ropet og stilla. Vi kjenner att 
døden og dødskreftene. 

Men vi kjenner att meir. I den krossfeste Jesus 
kjenner vi også att evangeliet om skaparen av 

himmel og jord. Han som gjev livet sitt for venene 
sine. Som byd oss å elske vår neste. Som gjær sjuke 
friske og reiser opp den som snubler. Han tar til seg 
menneske som er på utsida, og forkynner nåde og 
hjartelag i ord og handling. Han syner oss ein kjærleik 
som er sterkare enn døden. Etter langfredagen si sorg 
og mørker kjem påskemorgonen med lys og glede. 
Det skjer, og livet vert skapt på ny. Fortsetting følgjer. 

Gud er nær, og kjærleiken er sterkare enn døden. 
Den tomme krossen minner oss om døden, men 

fyrst og sist er det teiknet på den oppstadne Kristus. 
Livet sigrar. Guds nærleik og kjærleik finns i verda.

God påske!

Ole Kristian Bonden 

Hamar biskop

Kyrkjeblad for Lom

8

Av biskop Ole Kristian Bonden
Lat viljen din råda

Nyttårskonsert:

«Vi lyser i stille grender»

Samefolkets dag

Foto: O
la Ø

. R
ossehaug

Fyrste nyttårsdag arrangerte Kyrkja i Lom og i Skjåk 
kyrkjekonsert i staden for nyttårsmesse. Ut i frå 
frammøtet og attendemeldingane vi har fått, må 
denne seiast å ha vore svært vellukka.

Mari Midtli (vokal), Iselin Aukrust (vokal og fele), 
Lasse Tronstad (trompet og bukkehorn), Vemund Olav 
Aukrust (orgel), Vegar Vårdal (fele), Eirik Urdi (piano) 
og Endre Skjåk (tekst) hadde sett saman eit program i 
spennet mellom klassisk- og folkemusikk. 

Ei fullsett Nordberg kyrkje fekk vera med på ei 
musikalsk reise samanbunde av tekstar som opna for 
både attendeblikk og refleksjon over året som har 
gått og tida vi lever i, samt å gje håp og framtidstru i 
møte med det nye året. Konsertprogrammet var breitt 

og variert, frå Händel til Abba, til lokale folketonar og 
fleire allsongar med tradisjonelle julesalmar. 

Utøvarane har alle lokal tilknyting, og det er gledeleg 
å sjå at ein kan samle så mange musikarar på eit høgt 
nivå i nærområdet vårt. 

Konserten var eit steg i arbeidet med å få til eit tettare 
samarbeid mellom kyrkjene i Ottadalen, og det er 
allereie fastsett at det blir nyttårskonsert att neste år, 
da truleg i Garmo eller Vågå kyrkje. Her bør ein truleg 
vera ute i god tid og bestille billett tidleg! 

Bilete av Endre Skjåk, Iselin Anna Aukrust og Mari 
Midtli og Lasse Tronstad. Alle bilete: Arnborg Teigum

Skjåk, Lom og Vågå ynskjer å samarbeide meir om 
ulike arrangement, og tysdag 6. februar hadde vi felles 
markering av Samefolkets dag. Dette vart markert med 
fellesmesse i Vågå der både Kåre Gloslie og Cynthia 
Slomp Renaa deltok.
 
Arve Danielsen gav oss eit sterkt innsyn i samefolket 
si historie som minoritet i Noreg. I tillegg hadde Sina 
Husom ein appell til ungdomen. Alle konfirmantane 
frå dei tre Ottadalskommunane deltok på messa. 
Etterpå var det kyrkjekaffe der vi blant anna fekk smake 
kaffe med tørka reinkjøt. Vågå hadde også ei større 
markering tidlegare på dagen der barneskulen deltok 
ved flaggheising av det samiske flagget. 

Lomskyrkja 
ANNO 1886
Tekst:Anne Sulheim. Foto: Axel Lindahl (digitaltmuseum.no)

Sommaren 1886 reiste den svenske 
fotografen Axel Lindahl oppover 
Gudbrandsdalen. 
Han hadde med seg mykje utstyr. 

Fotoapparatet var stort og tungt, men 
i tillegg var det med mange glasplater 
som sjølvsagt vog ein del.
 
Dei vart nytta til fotograferinga og 
måtte handsamast forsiktig så dei 
ikkje vart knuste.

Det var Richard Andvord som hadde engasjert Axel 
Lindahl. Richard Andvord vart fødd i Lom i 1839 og 
kom frå Nordgard Stamstad. Han reiste til Kristiania 
som ungdom.  Etter kvart etablerte han seg som 
handelsmann med «Andvord Bok og Papirforretning» 
på Stortorget rett ved Domkyrkja. Før sommaren 1886 
hadde Richard Andvord inngått avtale med fotograf 
Lindahl og fekk einerett til sal og bruk av bileta hans.

Målet for reisa til Axel Lindahl var Jotunheimen. 
Truleg overnatta han på Sygard Andvord som var 
skysstasjon på den tida. Men han tok seg tid til å 
fotografere Lomskyrkja før han heldt fram oppover 
Bøverdalen. Axel Lindahl var avhengig av hesteskyss 
på grunn av alt utstyret sitt. Så langt det var brukbar 
veg, nytta han kjerre. Vidare inn i fjellet måtte utstyret 
over på kløvhest. 

Desse tre bileta av Lomskyrkja som vi har med her, 
har vore mykje brukte, og er godt kjende. Det er no 
138 år sidan Lindahl tok dei. Det er rart å sjå kor lite 
som har endra seg i og rundt kyrkja på desse åra. Men 
visse endringar er det likevel. Ein ser mellom anna at 
det var mindre tre og vegetasjon rundt kyrkja i 1886. 
Det same ser ein på bilete frå andre stader i bygda frå 
denne tida. Årsaka var nok meir beiting, og dessutan 
stort behov for brensel. Lom prestegard hadde stor 
husdyrdrift den gongen. 

På biletet som Lindahl tok inne i kyrkja, ser ein 
himlingen eller flattaket over skipet. Dette taket 
gjorde at ein ikkje kunne sjå dei dekorative 
bygningskonstruksjonane opp mot tårnet med mellom 
anna andreaskorsa. Truleg vart flattaket bygd for å få 
det varmare i kyrkja. Kyrkja var trekkfull og det var 
golvkaldt. I 1886 hadde dei framleis inga oppvarming 
i kyrkja. Nokre år seinare var det i jula registrert -30 
grader inne i kyrkja. Å vera til stades på ei messe 

ein slik vinterdag, må ha vore skrekkeleg kaldt! -  
Fyrst i 1933 kom det elektrisk oppvarming i kyrkja. 
Samstundes vart flattaket fjerna. Dessutan tetta dei 
sprekkar i veggane og isolerte golvet for å få kyrkja 
varmare.

I 2016 skulle ein del av Axel Lindahl sine fotografi 
frå Lom og Jotunheimen refotograferast av Oskar 
Pushmann (Nibio). Da han dreiv på med bileta 
frå Lomskyrkja, oppdaga han at englevengane på 
altartavla var bytt om! (Sjå dei to bileta av altertavla!) 
Fargebiletet syner at englevengane ikkje er slik som 
på biletet frå 1886. Vi veit dessverre ikkje korleis 
vengane opphavleg var monterte på englane. Av den 
grunn kan vi heller ikkje seie om dei var slik som på 
biletet frå 1886, eller slik dei er i dag. Truleg har dei 
blitt bytt om ein gong i samband med ei restaurering. 
Når det har skjedd, kjenner vi ikkje til. Men englane 
kom til Lomskyrkja på 1700-talet. - Vi har tatt kontakt 
med Riksantikvaren for om mogleg få avklart dette 
med englevengane. Men vi har ikkje fått svar så langt.

Lindahl sine bilete fekk svært god omtale da dei vart 
publiserte. Morgenbladet skreiv m.a.: «Hr. Lindahl 
maa siges at være en Kunstner i sit Fag.» ¬ Men det 
var nok særleg bileta frå Jotunheimen som fekk stor 
merksemd. I Aftenposten stod det: «I disse Dage 
foreligger der fra Hr. Lindahls Atelier en Samling 
af Billeder fra Jotunheimen, hvilken vistnok er 
enestaaende i sit Slags. Ialfald ved vi ikke at have set 
saa ypperlige Fotografier af Landskaber, specielt ikke 
fra Jotunheimen.»

Axel Lindahl brukte altså glasplater som film, slik 
fotografane gjorde på den tida. Det er artig å leggje 
merke til at eldre folk her i Lom framleis brukar 
uttrykket «å tå ei plåte» om det å ta eit bilete. 

Kjelder: Pushmann, Oskar. «I Axel Lindahls fotspor gjennom Jotunheimen», Museumsbulletinen 4/2018.   
Henriksen, V. og Kolden, A. «Lom stavkirke», Lom sokneråd, 2000. Kolden, Jon. Bygdabok for Lom.

§ 20.Merking av grav
På fri grav som ikke er anonym grav og på festet grav og 
gravsted kan det plasseres gravminne. Med gravminne 
forstås minnesmerke med navn og data på den gravlagte. 
Det skal som regel bare plasseres ett gravminne på hvert 
gravsted.
Andre minnesmerker enn gravminner kan bare plasseres på 
gravplass dersom bispedømmerådet gir samtykke til det.
Fester av grav eller ansvarlig for fri grav er eier av 
vedkommende gravminne.
	
§ 21.Tekst m.m.
Tekst, fotografi, dekor og symbolbruk på gravminne skal 
være sømmelig, og det navn som settes på skal være 
identisk med navnet på den som er gravlagt. Personer 
som er omkommet på havet, i krig eller liknende og som 
ikke er gravlagt på gravplass, kan likevel få navnet satt på 
eksisterende eller nytt gravminne eller på minnesmerke ved 
navnet minnelund hvor dette er anlagt.
Kirkelig fellesråd kan gi tillatelse til at navn på person 
påføres gravminne på en eksisterende grav et annet sted 
enn der vedkommende er gravlagt. Navnet må da fjernes 
fra det opprinnelige gravminnet.
Eieren skal besørge fjerning av gravminne fra grav som ikke 
festes. Dersom gravplassmyndighetene fjerner gravminne, 
skal navn og data tas bort.

§ 22.Kvalitet
Til gravminne og fast tilbehør kan bare anvendes materialer 
som er bestandige og lite vedlikeholdskrevende. Det skal 
tåle de påkjenninger det utsettes for av klimaet og ved 
vanlig drift og vedlikehold av gravplassen.
	
§ 23.Dimensjoner
Gravminne skal ikke være høyere enn 150 cm, bredere 
enn 85 cm og tykkere enn 60 cm, begrenset slik at største 
høyde x største bredde x største tykkelse ikke overstiger 0,2 
m³ og vekten ikke overstiger 300 kg.
På graver mindre enn 2,4 x 1,2 m skal gravminne ikke være 
høyere enn 80 cm, bredere enn 75 cm og tykkere enn 60 
cm, begrenset slik at største høyde x største bredde x største 
tykkelse ikke overstiger 0,1 m³ og vekten ikke overstiger 
150 kg.

Ved anlegg og utvidelse av gravplass kan det fastsettes 
særskilte bestemmelser for gravminner i vedtektene for 
gravplassen.
Når særlige grunner tilsier det, kan kirkelig fellesråd i 
enkeltsaker fravike bestemmelsene i denne paragraf.
	
§ 24.Sikring
Stående gravminne i stein skal festes til fundament i stein 
med to 15 cm lange og 12 mm tykke rustfrie bolter.
Fundament skal ha en form og en størrelse som sikrer 
at gravminnet står stabilt og skal i bunnen ha en 
anleggsflate som er dobbelt så bred som gravminnets 
tykkelse. Fundamentet kan være opptil 10 cm lengre enn 
gravminnets bredde. Gravminne som er mer enn 60 cm 
høyt skal ha en fundamentdybde som utgjør minst 20 % av 
gravminnets høyde over bakken. Fundament skal ikke være 
synlig over bakken.
Ved anlegg, utvidelse og vesentlig endring av gravplass 
kan det fastsettes særskilte bestemmelser for sikring av 
gravminner i vedtektene for gravplassen.
Når særlige grunner tilsier det, kan kirkelig fellesråd 
i enkeltsaker skjerpe eller lempe kravene etter denne 
paragrafen.
	
§ 25.Godkjenning
Kirkelig fellesråd skal godkjenne gravminne og fundament 
før det settes opp på gravplassen.
Gravminnet skal plasseres på anvist plass ved merkepinne 
plassert i fundamentets bakre midtpunkt.
	
§ 26.Ansvar
Eieren er ansvarlig for at gravminne ikke er i forfall, til 
sjenanse eller til fare for dem som ferdes på gravplassen. 
Når fellesrådet finner det nødvendig, skal eieren varsles 
med pålegg om å bringe gravminnet i overensstemmelse 
med de krav som er stilt i forskrift og vedtekter. Dersom 
eieren unnlater å etterkomme slikt pålegg eller det er 
uvisst hvor eieren befinner seg, kan fellesrådet sette i verk 
tiltak som er nødvendig for å bringe gravminnet i orden, 
herunder fjerne gravminnet.

Forskrifter om gravminner

Det er viktig at alle gravminna er godt sikra slik at uhell 
ikkje skjer. Som det går fram av forskriftene, er det festar 
som eig gravminnet, og er ansvarleg for at det oppfyller 
krava i forskriftene. Gravminnet i stein skal festast til eit 
fundament med to boltar for at det skal vere mogleg å 
flytje det.  - Elles vil vi informere om at vi ofte må flytje på 
gravminna når vi tek opp graver på kyrkjegardane. Dersom 
kyrkjetenaren ser at gravminnet ikkje er utforma eller 
montert etter forskriftene, eller er uhandterleg, vil det ikkje 
bli sett attende på plass før det oppfyller krava. 
Ta gjerne kontakt med oss om det er noko de lurer på!

God sikring er viktig

Konfirmantar i Garmo kyrkjelyd 1954
Konfirmantane i Garmo i 1954. Diverre har vi ikkje namn på ungdomane, men kanskje 
einkvan av lesarane veit?

Dugnadar på  kyrkjegardane
Lom Bøverdalen Garmo

Raking Torsdag 2. mai 
frå kl. 17.00

Tysdag 7. mai, 
frå kl. 17.00

Måndag 6. mai, 
frå kl. 17.00

Planting Måndag 3 juni, 
kl 12.00-18.00

Torsdag 6. juni, 
kl. 14.00-18.00

Onsdag 5. juni, 
kl. 14.00-18.00

Glimt frå tidlegare årgangar

Fasteaksjon 2024 vil gå føre seg måndag 18. mars 
i Bøverdalen, Lom og Garmo, frå klokka 17:00. 
Det er konfirmantane våre som er bøssebærarar, 
gjer vel å ta godt i mot dei!

Konfirmasjon i Lom kyrkje 
18. mai kl. 12:00:

Sander Bådshaug
Sandra Dagsgard
Hallvard Hosarøygard
Astrid Kleiven
Olve Mork Moe
Jo Jakup Ovesen
Anastasiia Remihailo
Kristoffer Ringebo
Anders Magnus Rusten 
Sveine
Kateryna Voloshyna
Viljar Østenseth-Bakke

Konfirmasjon i Garmo 
kyrkje 25. mai kl. 12:00:

Martine Horten
Sigrid Vangberg
Juni Vestad

Konfirmasjon i Bøverdal 
kyrkje 02. juni kl. 12:00:

Amund Holø
Eldri Volden Mundhjeld
Torjer Rusten Stee
Live Sulheim Viken

Konfirmasjon

DET ER HÅP
I EIN DROPE
VATN

Foto: K
irkens N

ødhjelp/H
åvard B

jelland

Nesten 800 millionar menneske lever utan tilgang til reint vatn i dag, på 
grunn av jordskjelv, tørke, flaum, krig eller konflikt. Støtt fasteaksjonen 
til Kirkens Nødhjelp og gje vatn til dei som treng det mest!

VIPPS til 2426

Vi vil minne om at varmeomnane  
i kyrkjene er på!

Med vinter og kulde ute set vi på elektrisk 
varme i kyrkjene våre, og omnane er varme!
Vi vil difor be dykk alle om å passe godt på 
så det ikkje kjem klede eller sko/såler innpå 
omnane.

PASS PÅ!
PASS PÅ!

Konfirmantar neste år
Før skuleslutt våren 
2024 vil dei som 
er fødde i 2010 og 
er døypte, få ein 
invitasjon i posten 
til informasjonsmøte 
om konfirmanttida. 

Vi gler oss til å treffe 
dykk!

Tilsetjingsperiode: Mai, juni, juli, august. Men 
du er velkomen til å søke på stillinga dersom 
du ikkje kan arbeide heile perioda.

Arbeidstid: 30 timer per veke frå kl. 09.00-
15.00

Arbeidsoppgåver: Stelle i stand til planting på 
kyrkjegardane, grasklypping, kantklypping og 
vatning.

For nærare opplysingar kontakt kyrkjeverja tlf. 
481 65 527

Søknad sendast til: 
Kyrkjekontoret i Lom, Pb 177, 2686 Lom, eller 
anne.kristin.stenersen@lom.kommune.no

Sommarhjelp på kyrkjegardane i Lom

Ljosmesse og fakkeltog
Fyrste sundag i advent vart som vanleg markert 
med ljosmesser i kyrkjene i Lom og Bøverdalen med 
fakkeltog etterpå. 

Konfirmantane deltok med fine tekstlesingar. I 
Lomskyrkja var tre-åringane i bygda inviterte for å få 
ein adventskalender. Etterpå vart masta på Lomseggen 
tend før det vart fakkeltog over utleggsbrua til 
Bergomsgarden. Her var det mogleg å varme seg på 
ein kopp god gløgg frå Fossberg, før det vart musikk 
inne på Coopen ved Lom og Skjåk Brass. Før nissen 
kom, tende varaordføraren den store julegrana
med god hjelp frå alle ungane. Eit stemningsfullt 
opplegg med mange frammøtte trass i bitande 
desemberkulde. Takk til Fossberg for gløgg og 
Coop for godteposar til ungane. Andre sundagen 
i advent var det ljosmesse i Garmo. Her deltok òg 
konfirmantane med flott tekstlesing og songinnslag. 

Vi har nokre sommarvikarar som kjem att, men 
treng fleire på laget. Dersom du kan uttrykke deg 
nokonlunde på engelsk er det bra nok. 

Og du vil få opplæring i historia til Lomskyrkja som 
du skal formidle til grupper og einskildpersonar, 
som kjem på besøk. 

Dersom du kan fleire språk, er det sjølvsagt berre 
fint. Omvisarane jobbar som guidar inne i kyrkja, 
men dei byter på å sitje i kassa og ta imot betaling.

Vi har ope for ein del besøkjande i mai, september 
og oktober óg, og vil med dette oppmode dykk som 
er godt vaksne, kanskje pensjonistar til å hjelpa til 
med guiding hjå oss.
Løn etter tariff i Den norske kyrkja. 
Arbeidsperiode etter avtale.
Velkomen til eit godt arbeidsmiljø der du møter folk 
frå heile verda og får vera med å formidle spanande 
historie.
Send søknad til e-post: 
anne.kristin.stenersen@lom.kommune.no
Anne Kristin Stenersen, telefon 481 65 527

Vil du vera omvisar i Lomskyrkja i sommar?

Nytt frå trusopplæringa
Barneklangen
Barnekoret i kyrkjene i Lom har vakna til liv att og 
på stutt tid vorte eit svært populært tiltak som det  
siste året har samla 14 ungar til jamlege øvingar og 
songoppdrag innimellom. Det er Randi Glimsdal 
Bakke og Reidar Svare som har stått for dette 
arbeidet. Koret har no pause fram til ny organist har 
kome ordentleg i gang med arbeidet. 
Planen er at koret skal starte oppatt 
til hausten. Tidlegare deltakarar vert 
kontakta, og nye er velkomne når vi 
kjem i gang att.

Allehelgenvandring
Halloween-tradisjonen har festa seg 
også i Noreg, og vi i kyrkja i Lom 
ynskjer å lyfte fram allehelgensdag 
på same tid. Vi har difor teke inn eit 
opplegg som vi har hatt i Skjåk dei 
siste åra der 10- og 11-åringane vert 
inviterte på kyrkjegardsvandring. 
Samlinga byrja med ei felles 
samtale kring døden og gravferder 
i kyrkjelydshuset før vi gjekk ut på 
kyrkjegarden med lommelykter på leiting etter symbol 
og diverse anna. Til slutt samlast vi att til bollar, 
lademjølk, godteri og spøkelseshistorier. Vi vonar 
dette er ei passe spanande og “skummel” samling der 
det òg er plass til gode samtalar kring eit tema som 
kan vera vanskeleg å nærme seg.  

Kyrkjebesøk
I tida fram mot jul hadde vi fleire trivelege besøk i 
kyrkja. I Garmoskyrkja stilte dei store i barnehagen 
opp for å setje opp julekrybba og pynte treet. Vi 
fortalde historia om da Jesus vart fødd i stallen og 

song fleire julesongar. I Lomskyrkja var det som 
vanleg fjerde klasse som kom for å pynte, men òg her 
hadde vi barnehagen innom for å sjå på julekrybba 
og samtale om kvifor vi feirar jul. Dette er besøk vi set 
stor pris på. 

Skulemesse
Like før jul hadde vi også i år 
skulemesse med elevane frå Loar 
skule. Her får elevane sjå og høyre 
kvifor og korleis vi i kyrkja feirar 
jul, vi syng fleire kjende julesongar 
og får høyre jule-evangeliet 
framførd av elevar frå fjerde klasse. 
Fyrsteklassingane bidrog med eit 
flott songinnslag. I år fekk vi høyre 
ei nyskriven historie om to born som 
hadde utvandra frå Lom til Amerika 
for hundre år sidan. 

Dei sat på messa julekvelden i ei 
kyrkje i det nye heimlandet sitt og 

tenkte på alle dei hadde reist frå der 
heime. Ein parallell til alle dei som no kjem som 
flyktningar til landet vårt.  

Skulemessa er ein tradisjon vi er svært glade for 
at skulen vil halde fram med, sjølv om dette ikkje 
lenger er ei messe på tradisjonelt vis. Særleg spesiell 
vert denne samlinga i Lom der nye generasjonar og 
innbyggjarar kan samlast uavhengig av tru og livssyn. 
Vi kan samlast i den same kyrkja som lomværane før 
oss har søkt til i meir enn 850 år. Takk til Loar skule 
for eit godt samarbeid. 

Nytt frå trusopplæringa
Kyrkjebladet vert sendt ut til alle 
husstandar i kyrkjekommunen. Bladet 
kjem ut med 4 nummer i året. Ein 
gong i året vil de finne giro vedlagt for 
bladpengar, og vi oppmodar alle heimar 
om å støtte Kyrkjebladet for Bøverdalen, 
Lom og Garmo.
Vi ynskjer å seie tusen takk til kvar einskild 
som støttar bladet!

Vi set stor pris på at mange som bur 
utanfor bygda abonnerar på bladet.
Abonnementinformasjon står under 
kontaktinformasjonen vår på side 2.

Hugs berre å skrive namnet til den som 
abonnerer ved innbetaling. Ofte står det 
berre kontonummeret, og da har vi ikkje 
høve til å finne ut kven som har betalt, og 
betalaren får ikkje blad i postkassa.

Vi er takksame for alle gåver vi får til kyrkjebladet, men 
frå og med 2024 må vi delfinansiere produksjonen med 
annonseinntekter. 

Vi har fått auka produksjonspris det siste året som fylgje 
av overgang til postdistribusjon. Dessutan er ikkje 
Lomsnytt ein del av bladet lenger, og vi får ikkje hjelp av 
Lom kommune til å setje opp bladet. 
Av den grunn kjem vi til å kjøpe denne tenesta frå 
Mediehuset Fjuken.

Vi vonar de vil ta vel imot bladet sjølv om det kjem 
med annonsar. 

Bruk av pynt og levande ljos på 
kyrkjegardane:

Vi er stolte av dei vakre kyrkjegardane 
i Bøverdalen, Lom og Garmo. Og folk 
er flinke til å pynte på gravene. Om 
vinteren ynskjer mange å pynte med 
ljos, men vi lyt minne om at det ikkje er 
høve til å nytte levande ljos eller noko 
som helst med open flamme på våre 
kyrkjegardar. Alternativet er å nytte lykter 
som går på batteri. Vi vil også minne om 
at pynt til jul på gravene lyt fjernast att 
når jula er over.

Særskilt julepynt som ikkje er 
teken bort frå gravstadene, kan 
kyrkjegardsarbeidarane utan varsel 
fjerne etter 20. januar.

Vinterdekorasjonar elles skal festaren 
syte for vert rydda seinast 1. mai, jf. 
Kyrkjegardsvedtektene.

Heim og ætt
Døypte:
Lom:  
26.11 Oliver Blikken
26.11 Rikard Skjerpingstad
10.12 Kristian Bakke
28.01 Frøya Grasdalsmoen Orby
28.01 Edvin Mork-Sæter

Jordfesta:
Lom:
17.11 Tore Frøise f. 1956
21.11 Halvor Kveom f. 1926
28.11 Bjørg Mork f. 1936
01.12 Egil Olafsen f. 1951
07.12 Jon Arne Kolden f. 1938
12.12 Jon Bakken f. 1955
29.12 Mari Rusten f. 1942
09.01 Erling Kolden f.1935
12.01 Marie Elisabeth Brukveen Sandviken f. 1950
16.02 Erling Synstnes f. 1941

Bøverdalen:
10.11 Alma Kleiven f. 1941
05.12 Oddbjørn Reidar Hanslin f. 1940
26.01 Gunnar Aamot f. 1930

Om kyrkjebladet

Levande ljos
Kyrkjebladet og 
vidare finansiering



M e s s e p l a n
Torsdag 28. mars.  Skjærtorsdag
GARMO KYRKJE kl. 11:00.

Fredag 29. mars.  Langfredag
BØVERDAL KYRKJE kl. 11:00.

Laurdag 30. mars.  Påskeaftan.
LOM KYRKJE kl. 23:00. Fellesmesse. 

Sundag 31. mars  1.påskedag
LOM KYRKJE kl. 11:00. Messe med dåp. Offer 
til Kirkens SOS.

Sundag 14. april 
GARMO KYRKJE kl. 11:00. Offer til 
Trusopplæringa.
BØVERDAL KYRKJE kl. 19:00. Offer til 
Trusopplæringa.

Sundag 21. april  
LOM KYRKJE kl. 11:00. 

Sundag 28. april  
LOM KYRKJE kl. 11:00. Innsetjing av vår nye 
prest, Margit Husevåg.

Torsdag 09. mai. Kristi Himmelfartsdag
LOM KYRKJE kl. 19:00. Samtalemesse. Offer til 
Rådet for psykisk helse.

Fredag 17. mai. Grunnlovsdag
LOM KYRKJE Tidspunkt kjem i annonsen vår i 
Fjuken, og på heimesida. Offer til Redd Barna.

Laurdag 18. mai.
LOM KYRKJE kl. 12:00. Konfirmasjonsmesse. 
Offer til konfirmantarbeidet.

Sundag 19. mai. 1. pinsedag.
GARMO KYRKJE kl. 11:00. 

Laurdag 25. mai.
GARMO KYRKJE kl. 12:00. Konfirmasjonsmesse. 
Offer til konfirmantarbeidet.

Laurdag 01. juni 
BØVERDAL KYRKJE kl. 12:00. 
Konfirmasjonsmesse. Offer til 
konfirmantarbeidet

Jf. samarbeid med Skjåk: Dei helgene det ikkje er messe i Lom kyrkjekommune, er det oftast 
messe i Skjåk kyrkjekommune – og omvendt.  Barnedåp let seg gjere på dei fleste messene våre.

Atterhald om endringar i gudstenesteplanen: Sjå fast annonse i Fjuken, i kalenderen hjå
lom.kommune.no, eller på heimesida vår: lom.kommune.no/kyrkja.136853.nn.html

Lik Lom kyrkjekommune på facebook!

facebook.com/lomkyrkjekommune


